
OUER VERANTWOORDBAARHEID HANDBOEK 2015

In hierdie dokument verwys die term “ouer”, tensy in ‘n ander konteks gebruik, na:

a) Die biologiese ouer of wettige voog van die leerder
b) Die persoon/persone wie volle verantwoordelikheid aanvaar ten opsigte van die leerder se opvoeding by die skool.

Inleiding

Suksesvolle leer kan alleenlik plaasvind wanneer ouers, leerders en die skool se personeel in venootskap staan ten opsigte van die belange van die leerder, motivering en pogings aangewend in die belang van die leerder, sowel as ‘n wedersydse erkenning van die rolle en verantwoordelikhede van die skool ten opsigte van die kind, die ouer, en omgekeerd. Die skool se personeel kan slegs hul verantwoordelikhede suksesvol uitvoer indien alle ouers die skool in die uitvoering van haar aktiwiteite ondersteun. Dit is dus noodsaaklik dat beide die ouers en die skool onderneem om saam te werk ten einde leerderprestasie op alle vlakke te bevorder. 

‘n Ouer se verhouding met die skool begin op die dag wanneer hy/sy ‘n besluit neem om die leerder by die betrokke skool in te skryf.  Hiermee verklaar die ouer/wettige voog dat hy/sy die leerder in die personeel se professionele sorg toevertrou tydens skoolure.  Voorts onderneem die ouer om aan die skool se beleide ten alle tye te onderskryf.
Wetsaspek:
Hierdie dokument is in lyn met die regulasies soos uiteengesit in:

· Die Suid-Afriaanse Konstitusie, 1996 (Nr 108/1996)

· Nasionale Onderwysbeleid, 1996 (Nr 27/1996)

· Die Suid- Afrikaanse Skolewet, 996 (Nr 27/1996)

Hiervolgens sal alle ouers
· Ten volle bewus en ingelig wees van alle skoolbeleide;

· Betrokke wees by die beheer van die skool;

· Betrokke wees by die bekragtiging van die begroting van skoolfooie;

· Ten volle bewus en ingelig wees van die skool se taalbeleid, godsdiensbeleid en die toelatingsbeleid soos deur die Skoolbeheerliggaam daargestel.

Voorts sal:

· Alle ouers verplig wees om betrokke te wees en die skool te ondersteun in alle aktiwiteite;

· Alle ouers bewus wees daarvan dat kinders tussen die ouerderdomme 7 – 15 jaar skoolpligtig is.

Algemene verantwoordelikhede van ouers:

1. Om die leerproses te ondersteun; 
· Kommunikeer gereeld met leerder
· Maak tyd om na hulle te luister

· Maak seker dat die kind uitgerus, gevoed, volgens die skool se reëls geklee, netjies en gesond is wanneer hy/sy skool toe kom
· Bly op hoogte van verwikkellinge ten opsigte van die kurrikulum

· Stel belang in u kind se skoolaktiwiteite
· Verwittig die skool indien u bekommerd is oor die leerder se vordering
· Gee leiding en help met instruksies vir take.  Moenie die leerder se take vir haar/hom doen nie!

· Woon vergaderings gereeld by
2. Om die leerder aan te moedig en te ondersteun ten opsigte van die voltooiing van tuiswerk.

3. Om skoolbywoning te verseker en te monitor.
4. Om die veiligheid en versorging van leerders te verseker.

5. Om skoolvergaderings gereeld by te woon.
6. Om die skool se Gedragskode vir leerders te ken en te ondersteun.

7. Om effektiewe kommunikasie tussen die skool en ouers te ondersteun.

8. Om die Skoolbeheerliggaam, die Skoolhoof en die Opvoeders te ondersteun in die uivoering van hul pligte.
9. Om buitemuurse bedrywighede soos aangebied deur die skool te ondersteun.

KOMMUNIKASIE TUSSEN OUERS EN DIE SKOOL
Alle kommunikasie tussen ouers en die skool, m.a.w. tussen die opvoeders en/of skoolhoof en ouers geskied op die volgende wyses:

1. Nuusbriewe:  Ouers ontvang elke week ‘n nuusbrief, dit bevat belangrike inligting i.v.m. skool aangeleenthede, sportuitslae en ander relevante nuus. Beleide word op hierdie manier aan ouers gekommunikeer. Nuusbriewe word genommer en kontrole word gehou t.o.v. ontvangs.
2. Webwerf:  Relevante inligting ten opsigte van die geskiedenis van die skool, beleide, kleredrag, sportrooster, jaar- en kwartaalplanne, asook funksies, ens. word d.m.v. ‘n webwerf aan ouers gekommunikeer.  www.paryschristelikeskool.co.za
3. SMS – stelsel: Belangrike inligting word deur middel van sms’e aan ouers gestuur.
4. Oueraande:  Word een maal elke kwartaal, behalwe die vierde kwartaal, gereël. Tydens hierdie geleenthede bespreek ouers en opvoeders die leerders se vordering, gedrag, probleme en/of vrae.  Uitnodigings vir hierdie geleenthede word skriftelik aan die ouers gerig. Ouers dui skriftelik aan of hulle van die geleentheid gebruik wil maak om die opvoeder te spreek.  Antwoordstrokies maak voorsiening vir verskillende tye.
5. Kommunikasie met Skoolhoof en Opvoeders: Ouerbesoeke aan die skool word aangemoedig om sodoende ‘n gesonde verhouding en vennootskap tussen die skool en die ouer te vestig. Die skool onderneem om ‘n verwelkomende omgewing vir ouers daar te stel.  Ouerbesoeke mag onder geen omstandighede ontwrigting van die skool se aktiwiteite teweeg bring nie. Indien ‘n ouer die Skoolhoof wil spreek, MOET die volgende gevolg word:
· Kontak die sekretaresse van die skool en rig u versoek
· Die sekretaresse sal diensooreenkomstig die Skoolhoof se dagboek raadpleeg en u in kennis stel van ‘n geskikte datum en tyd.
Afsprake met die opvoeders sal gereël word, of voor skool, of na skool.  Alternatiewelik kan afsprake gereël word tydens ‘n opvoeders se administratiewe periodes.  Die opvoeder oefen die keuse uit om die Skoolhoof as ondersteuning te gebruik tydens die gesprek.  Geen ouer mag opvoeders of leerders tydens kontaktyd bespreek nie. Alle ouers en besoekers (insluitend susters, broers en ander familielede) rapporteer eers by sekretaresse wanneer die skoolgebou betree word. Sodanige persone mag slegs die terrein binnekom by die hoofingang.
Kommunikasie met die Skoolhoof geskied deur middel van:

· Telefoniese gesprekke

· Afsprake (Reël afsprake met sekretaresse)

· E-posse

· Skriftelike kommunikasie

Daar sal onder geen omstandighede op anonieme briewe, e-posse of telefoniese gesprekke gereageer word nie. Vertroulike inligting word slegs bespreek in die verteenwoordigheid van die leerder se ouers of wettige voogde. Belangrike inligting word in leerderprofiele aangeteken.

6. Spesiale vorms:
‘n  Vorm, waarin die ouers ingelig word i.v.m. ‘n dissiplinêre probleem wat hul kind ondervind, word voltooi indien ‘n leerder na die dissiplinêre komitee verwys is.  Inligting i.v.m. die aard van die oortreding en die aanbeveling van die span, word aan die ouers gestuur.  Ouers onderteken die vorm en stuur dit terug aan die skool.

Indien ‘n leerder akademiese ondersteuning nodig het, word die ouers skriftelik ingelig. Ouers gee skriftelik toestemming dat die leerder deur middel van of remediërende onderrig, of spraakterapie, of arbeidsterapie ondersteun word.
- Klein genoeg om te groei . . . groot genoeg om vrug te dra -


